
						विकिस्रोत कडून

					

					


					
					
					या पानाचे मुद्रितशोधन झालेले आहे
असायचेच. एकदा मात्र पोलिसांनी बरोबर डाव साधला. सांगलीतील फौजदार गल्लीतील एका घरात वसंतदादा, हिंदुराव पाटील, वसंत सावंत, बेलवलकर वगैरे सहकाऱ्यांबरोबर निद्रिस्त अवस्थेत असताना २२ जून १९४३ च्या रात्री पकडले गेले. प्रतिकाराला संधीच नव्हती. वसंतदादांना सांगली जेलमध्ये आणले गेले. तेथे गेल्यावर बघतात तो काय? त्यांची जवळपास सगळी मंडळी पकडली गेली होती.

 क्रांतिकारी मार्गाचा एक अध्याय संपला होता.

 सश्रम कारावास :

 सांगलीच्या कोर्टापुढे वसंतदादांवरील खटला चालू झाला. बेकायदा हत्यार वापरणे, माणसांना मारण्याचा प्रयत्न करणे, वगैरे अनेक आरोप होते. आजन्म कारावास, फाशी अशी कोणतीही शिक्षा होऊ शकत होती. सर्व नातेवाईक, पाठीराखे काळजीत होते, पण वसंतदादांना शिक्षेची फिकीर नव्हती. आताची कैदेची अवस्था ठीक होती पण मोठी शिक्षा होऊन अवजड दंडा-बेडीत अडकल्यावर काहीच करता येणार नव्हते. तेव्हा आताच तुरुंगातून सुटून जाण्यासाठी काही करता येते का हे वसंतदादा अजमावून बघत होते.



 जुलैमध्ये पावसाळा सुरू असतो. कृष्णा नदीला पाणी असते. त्या मार्गाने पलायन करता आले तर शिपायांना पाठलाग करता येणे अवघड होईल, कारण नदीकाठी सर्वत्र गाळ असतो असा विचार करून २४ जुलै १९४३ ला खटल्याचा निकाल सांगितला. जाण्याआधीच आपल्या १५- १६ सहकाऱ्यांसह वसंतदादांनी तुरुंगाभोवती असलेल्या खंदकात उड्या टाकून पळण्याचा प्रयत्न केला... पण तो प्रयत्न कसा फसला आणि पलायन

सांगलीचे शिल्पकार वसंतदादा पाटील / १७

		 या पानातील शेवटचा बदल १३ एप्रिल २०२३ रोजी १५:४२ वाजता केला गेला.
	येथील मजकूर हा क्रियेटीव्ह कॉमन्स अट्रीब्युशन/शेअर-अलाईक लायसन्स या अंतर्गत उपलब्ध आहेत;अतिरिक्त अटी लागू असू शकतात.

अधिक माहितीसाठी हे बघा वापरण्याच्या अटी.

